
Prezidentin köməkçisi  
“X”də paylaşım edib

Prezidentin köməkçisi – Prezident Administrasiyasının Xarici siyasət məsələləri 
şöbəsinin müdiri Hikmət Hacıyev Laçında valideynləri etnik təmizləməyə məruz qalmış 
uşaqların fotolarından ibarət sərgi ilə də bağlı “X” hesabında paylaşım edib. 

“Laçında fotoqraf Reza Deqati tərə-
findən hazırlanan “Ev, Şirin Ev” adlı la-
yihə. Babaları və valideynləri Ermənis-
tanda etnik təmizləmənin qurbanı olmuş 
100 uşağın fotoları. Onlar 30 ildən sonra 
Laçının Ermənistanın dağıdıcı işğalın-

dan azad edilməsi ilə onlar öz Vətənlə-
rinə, Laçına qayıdırlar. Həmçinin burada 
dünyanın müxtəlif guşələrindən olan 100 
uşağın fotoşəkilləri də var”, - paylaşımda 
qeyd olunub.

“Xalq qəzeti”

Türkiyənin milli müdafiə naziri Bakıda 

Avqustun 26-da Azərbaycan Respublikasının müdafiə naziri general-
polkovnik  Zakir Həsənov və nazirliyin digər rəhbər heyəti Türkiyə 
Respublikasının milli müdafiə naziri Yaşar Gülerin başçılıq etdiyi nümayəndə 
heyətini Heydər Əliyev Beynəlxalq Aeroportunda qarşılayıb.

Müdafiə Nazirliyinin mətbuat xidmətindən “XQ”yə bildirilib ki, səfər çərçivəsində 
ölkələrimiz arasında hərbi əməkdaşlığın müxtəlif aspektləri, regional təhlükəsizlik və 
qarşılıqlı maraq doğuran digər məsələlərin müzakirə edilməsi nəzərdə tutulub.

Azərbaycan Respublikası Nazirlər Kabinetinin Qərarı
 287     Bakı şəhəri, 26 avqust 2023-cü il 

“Binalar üçün minimum ener i ef-
fektivliyi Normaları”nın təsdiq edilmə-
si haqqında

“Enerji resurslarından səmərəli istifa-
də və enerji e ektivliyi haqqında” Azər-
baycan Respublikasının 2021-ci il 9 iyul 
tarixli 359-V Q nömrəli Qanununun tət-
biqi barədə  Azərbaycan Respublikası 
Prezidentinin 2021-ci il 20 avqust tarixli 
1433 nömrəli Fərmanının 1.1.12-ci ya-
rımbəndinin icrasını təmin etmək məqsə-
dilə Azərbaycan Respublikasının Nazir-
lər Kabineti qərara alır:

1. “Binalar üçün minimum enerji ef-
fektivliyi Normaları” təsdiq edilsin (əlavə 
olunur).

2. Azərbaycan Respublikasının Döv-
lət Şəhərsalma və Arxitektura Komitəsi 
Azərbaycan Respublikasının Energetika 

Nazirliyi ilə razılaşdırmaqla on səkkiz ay 
müddətində binalarda enerji e ektivliyini 
təmin etmək məqsədilə qüvvədə olan ti-
kinti norma və qaydalarının təkmilləşdiril-
məsini təmin etsin.

3. Azərbaycan Respublikasının Ener-
getika Nazirliyi Azərbaycan Respublika-
sının Dövlət Şəhərsalma və Arxitektura 
Komitəsi ilə razılaşdırmaqla bu Qərarın 
2-ci hissəsi ilə təkmilləşdirilmiş tikinti 
norma və qaydaları əsasında “Binalarda 
enerji sərfinin hesablanması metodologi-
yası”nı altı ay müddətində hazırlayıb təs-
diq etsin.

Əli ƏSƏ OV,  
Azərbaycan Respublikasının  

Baş naziri

“Bakı şəhər Baş Səhiyyə İdarəsi-
nin tabeliyində yaradılmış xüsusi am-
bulator tibb məntəqələrində yeni növ 
koronavirus ( OVID-19) infeksiyasına 
yoluxmuş xəstələrə ambulator-po-
liklinik yardım göstərən tibb işçiləri-
nin əməkhaqlarına müddətli əlavənin 
müəyyən edilməsi barədə” Azərbay-
can Respublikası Nazirlər Kabinetinin 
2020-ci il 23 iyul tarixli 262 nömrəli Qə-
rarında dəyişiklik edilməsi haqqında

“Yeni növ koronavirus (COV D-19) in-
feksiyası ilə mübarizə tədbirlərində iştirak 
edən tibb işçilərinin sosial müdafiəsinin 
gücləndirilməsi haqqında” Azərbaycan 
Respublikası Prezidentinin 2020-ci il 18 
mart tarixli 1947 nömrəli Sərəncamının 
2.1-ci bəndinə uyğun olaraq, Azərbaycan 
Respublikasının Nazirlər Kabineti qərara 
alır:

“Bakı şəhər Baş Səhiyyə İdarəsinin 
tabeliyində yaradılmış xüsusi ambulator 
tibb məntəqələrində yeni növ koronavi-

rus (COV D-19) infeksiyasına yoluxmuş 
xəstələrə ambulator-poliklinik yardım 
göstərən tibb işçilərinin əməkhaqları-
na müddətli əlavənin müəyyən edilməsi 
barədə” Azərbaycan Respublikası Nazir-
lər Kabinetinin 2020-ci il 23 iyul tarixli 262 
nömrəli Qərarının (Azərbaycan Respubli-
kasının Qanunvericilik Toplusu, 2020,  
7, maddə 992,  11, maddə 1404  2021, 

 1, maddə 102,  4, maddə 412,  
7, maddə 883,  8, maddə 963,  10, 
maddə 1168,  12, maddə 1540  2022, 

 3, maddə 260,  4, maddə 418,  6, 
maddə 667,  8, maddə 963,  9, mad-
də 1094,  12, maddə 1537  2023,  
1, maddə 142,  3, maddələr 434, 441, 

 5, maddə 728) 2-ci hissəsində “iyulun 
1-dək” sözləri “oktyabrın 2-dək” sözləri ilə 
əvəz edilsin.

Əli ƏSƏ OV,  
Azərbaycan Respublikasının  

Baş naziri

Ermənistanın ekoloji terroru davam edir
Dünən Ermənistan Respublikası ərazisindəki hasilat 

mədənlərinin kosmik monitorinqinə dair hesabatın təqdimat 
mərasimi keçirilib. Sənəddə Ermənistan ərazisində istismar 
olunan mədənlərin transsərhəd çaylar vasitəsilə Azərbaycanın, 
o cümlədən digər qonşu ölkələrin ekologiyasına ziyan vurması 
barədə ətraflı məlumat əksini tapıb.

Hesabatı “Environmental 
Protection First” QHT koali-
siyası Azərbaycan Respubli-
kasının Kosmik Agentliyinin 
dəstəyi ilə hazırlayıb. Təqdi-
matda dövlət qurumlarının, 
beynəlxalq təşkilatların və sə-
firliklərin, QHT və media qu-
rumlarının təmsilçiləri iştirak 
ediblər. 

Hesabatı təqdim edən 
“Sudan İstifadə Sahəsində 
Mütəxəssislər” İctimai Birli-
yinin sədri Amin Məmmədov 
Qafan, Voskedzor, Arcut, 
Yuxarı Vardanidzor, Meqha-
sar, Azatek, Armanis, Qara-
berd, Meqradzor, Hankasar, 
Şamlux, Sotk, Amulsar, Aqa-
rak, Tequt, Qaracan, Ayged-

zor, Liçk, Mqart, Sofi Binay, 
Dastakert, Razdan, Tuxma-
nuk, Mərcan və Liçqvay-Tey 
mədənlərindən çıxarılan po-
limetalın, qızılın, gümüşün, 
molibdenin, sinkin ətraf mü-
hitə ciddi zərər vurduğunu, 
ekoloji fəsadlar yaratdığını 
diqqətə çatdırıb. 

Digər çıxış edənlər də  
bildiriblər ki, Ermənistan əra-
zisindəki hasilat mədənlərinin 
kosmik monitorinqinin nəti-
cələri bu yataqların ölkəmiz 
üçün çox zərərli olduğunu 
göstərir. Ermənistanın mə-
dən sənayesində davam 
edən fəaliyyət region ölkələ-
rinin ekoloji durumuna təsir-
siz ötüşmür. Mədənlərin bir 

çoxunun su mənbələrinin 
yaxınlığında yerləşməsi ət-
raf mühit üçün zərərli hesab 
edilən kimyəvi tullantıların 
çaylara axıdılmasına gətirib 
çıxarır. Bu mədənlərdə ətrafa 
yayılan tozlar və emal prose-
sində istifadə olunan kimyəvi 
maddələr həm hava yolu ilə, 
həm də su ilə respublikamı-
zın ekologiyası üçün böyük 

təhlükə yaradır. 
Qeyd olunub ki, Ermənis-

tan “Espoo” konvensiyasının 
üzvü kimi ölkə ərazisində 
aparılan mədən fəaliyyəti 
barədə məsləhətləşməli və 
bir çox hallarda Azərbayca-
nın razılığını almalıdır. Yalnız 
bundan sonra hansısa fəaliy-
yəti həyata keçirməlidir. 

“Xalq qəzeti”

Fransanın cəhdi baş tutmadı
Dünən Laçında keçirilən şəhər günü şənliklərində iştirak etmək üçün 

Azərbaycanda akkreditasiya olunmuş diplomatik korpusun nümayəndələri 
bölgəyə səfər ediblər.

Diplomatik mənbələrdən əldə etdi-
yimiz məlumata görə, Fransa Avropa 
İttifaqı ölkələrinin bu tədbirdə iştirakını 
əngəlləmək üçün ciddi cəhd göstərib, 

diplomatların ora səfərdən imtina etmə-
sinə çalışıb. Qatı ermənipərəst ölkənin 
bu təxribatçı istəyi də baş tutmayıb.

“Xalq qəzeti”

Ermənistan ordusunun növbəti 
təxribatının qarşısı alınıb

Avqustun 26-sı saat 13:30 radələrində Ermənistan silahlı qüvvələrinin 
bölmələri təxribat törətmək məqsədilə Azərbaycan Ordusunun Naxçıvan Muxtar 
Respublikasının Şərur rayonunun Havuş yaşayış məntəqəsi istiqamətində 
yerləşən mövqelərinin qarşısında əlverişli mövqelər tutmağa cəhd göstəriblər.

Bu barədə “XQ”yə Müdafiə Nazirliyinin mətbuat xidmətindən məlumat verilib.
Bölmələrimizin sayıqlığı nəticəsində təxribat törətmək istəyən qarşı tərəfin fəaliyyəti 

dərhal dayandırılıb.

Həkəri çayı sahilində  
“Laçın Şəhəri Günü” şənliyi 

(əvvəli 3-cü səhifədə)

Bu, bir daha demək istəyirəm ki, hərbi 
cinayətdir. Əfsuslar olsun ki, beynəlxalq 
təşkilatlar, Ermənistanın havadarları 
buna göz yumurdular. Bu, onlar üçün 
məqbul idi. ünki Ermənistan dövləti 
kimi, Ermənistanın xaricdəki havadarları 
da hesab edirdilər ki, bu torpaqlar əbədi 
işğal altında qalmalıdır. Bizim iradəmiz, 
bizim gücümüz, bizim yumruğumuz onla-
rın da başına dəydi. ünki bizim torpa-
ğımızda ikinci Ermənistan, ikinci erməni 
dövlətinin yaradılması təkcə Ermənistan 
rəhbərliyinin məhsulu deyildi. 

Bu gün isə biz bütün dünyaya sübut 
etmişik ki, heç kim bizim iradəmizə təsir 
edə bilməz. Bunu biz müharibə dövründə 
göstərmişik, 44 gün ərzində ancaq və an-
caq irəli gedərək, düşməni məhv edərək, 
bayrağımızı qaldıraraq göstərmişik. Mü-
haribədən sonra keçən 3 ilə yaxın müd-
dətdə də bunu sübut etməyə məcburuq. 

ünki bizə qarşı aparılan kampaniya, 
çirkin təbliğat bizim iradəmizə təsir edə 
bilməz, bizi yolumuzdan döndərə bilməz. 
Haqq-ədalət bizim tərəfimizdədir, bey-
nəlxalq hüquq bizim tərəfimizdədir, biz 
heç kimdən qorxmuruq və bunu göstər-
mişik, həm döyüş meydanında, həm si-
yasi müstəvidə. Ermənistanın havadarla-
rı bunu nə qədər tez anlasalar, o qədər 
də Ermənistan üçün yaxşı olacaq və 
bölgə üçün yaxşı olacaq. ünki biz qu-
rub-yaradan xalqıq. Laçın şəhərini cəmi 
8 ay ərzində qurub-yaratmaq xalqımızın 
həm istedadını, həm iradəsini göstərir 
və eyni zamanda, onu göstərir ki, bu tor-

paqların sahibləri bizik. Ermənistan 30 il 
ərzində torpaqlarımızı işğal altında sax-
layıb. Azad edilmiş ərazilərə hər gələn 
insan öz gözləri ilə erməni vəhşiliyinin tə-
zahürlərini görür. Əgər bu torpaq onlara 
məxsus idisə, nə üçün şəhərlər, kəndlər 
viran qoyulub, nə üçün bütün tarixi abi-
dələr dağıdılıb  Onlar da bilirdilər ki, gec-
tez biz gələcəyik, biz də bilirdik ki, gec-
tez biz gələcəyik. İşğal dövründə keçmiş 
köçkünlərlə çoxsaylı görüşlərdə mən de-
yirdim ki, gün gələcək biz öz bayrağımı-
zı Laçında, Şuşada, o vaxt işğal olunan 
digər şəhərlərdə qaldıracağıq. 

Xatırlayıram, 50 yaşım tamam olanda 
mən laçınlılarla Qarabağda, Qarabağın 
Ağcabədi rayonunda, Taxtakörpü qəsə-
bəsində görüşmüşdüm və onlara demiş-
dim ki, - yeni köçkün şəhərciyi açılırdı, 
- dövlət sizi daha yaxşı şəraitlə təmin 
edir, ancaq torpaqlarımız azad olunan-
dan sonra sizin üçün Laçında daha gözəl 
şərait yaradacağıq və belə də oldu. Əlli 
yaşımı Ağcabədidə laçınlılarla qeyd et-
mişəm, 60 yaşımı Şuşada qeyd etmişəm, 
Cıdır düzündə, bu gün də Laçın Şəhəri 
Günündə sizinlə birlikdə bu bayram təd-
birlərində iştirak edirəm. Bu böyük xoş-
bəxtlikdir, mənim üçün, sizin üçün, hər 
birimiz üçün. Biz xoşbəxt günləri yaşayı-
rıq və əminəm ki, xalqımız bundan sonra 
sülh, əmin-amanlıq şəraitində yaşaya-
caq, öz doğma torpağında qurub-yarada-
caqdır. Laçın rayonunun timsalında biz 
dirçələn Azərbaycan reallıqlarını görü-
rük, dirçələn torpaqları görürük. 

Bir məsələyə də toxunmaq istərdim. 
Bildiyiniz kimi, bu il aprelin 23-də Laçın 

rayonunda, Azərbaycan-Ermənistan 
sərhədində sərhəd-buraxılış məntəqəsi 
qoyulmuşdur. Bir daha iradə, cəsarət, 
öz gücünə əminlik nümayiş etdirərək biz 
bunu etdik. Nə qədər bizə təzyiqlər oldu, 
nə qədər hədə-qorxular oldu. Bu gün 
də davam edir, bu gün də müxtəlif bey-
nəlxalq təşkilatlar çərçivəsində Ermənis-
tan və onun arxasında dayananlar bizə 
qarşı müxtəlif fitnələr ortaya atırlar. Heç 
bir şey bizi  yolumuzdan döndərə bilməz. 
23 aprel bizim ərazi bütövlüyümüzün 
tam bərpası deməkdir. Sərhəd-buraxılış 
məntəqəsinin qurulması ərazi bütövlüyü-
müzün tam bərpası deməkdir və bunu biz 
beynəlxalq hüquq çərçivəsində etdik, biz 
öz ərazimizi qoruyuruq, öz sərhədlərimizi 
qoruyuruq və qoruyacağıq. 

Ona görə Laçın rayonu ilə bağlı bir 
çox önəmli tarixi hadisələr baş vermiş-
dir. Bu gün Laçın şəhəri görün, necə də 
gözəldir cəmi 8-9 ay ərzində, heç bir il 
keçməyib. Biz bərpa işlərinə keçən ilin 
oktyabr ayında başlamışdıq, artıq bu 
gün biz Laçında qonaqları qəbul edirik. 
Azərbaycanın müxtəlif yerlərindən qo-
naqlar gəlib, xarici ölkələri təmsil edən 
diplomatlar gəlib. Bu, bir daha göstərir ki, 
xalqımız öz doğma torpağında qurub-ya-
radan xalqdır. 

Əziz laçınlılar, mən sizi bir daha ürək-
dən salamlayıram, Şəhər Günü müna-
sibətilə təbrik etmək istəyirəm. Əminəm 
ki, siz öz dədə-baba torpağınızda rahat, 
xoşbəxt yaşayacaqsınız. Siz buna layiq-
siniz. 30 il siz həm fiziki, həm də mənəvi 
əzab çəkmisiniz. Bu gün isə artıq dir-
çələn Laçın, dirçələn Qarabağ, dirçələn 
Şərqi Zəngəzur bizim gücümüzü göstərir 
və onu göstərir ki, biz istədiyimizə hər za-
man nail oluruq. 

Bir daha sizi təbrik edirəm. Yaşasın 
Laçın! Yaşasın Azərbaycan! 

* * *
Tədbir konsert proqramı ilə davam 

edib. 

* * *
Konsertdən sonra Prezident İlham 

Əliyev və birinci xanım Mehriban Əliyeva 
tədbir iştirakçıları ilə söhbət etdilər. 

